
YA S H I L  I Q T I S O D I Y O T  VA  TA R A Q Q I Y O T 2024-yil, iyun-iyul.  Maxsus son.

ZIYORAT TURIZMINING IQTISODIY, EKOLOGIK 
VA IJTIMOIY TA’SIRIGA OID MUAMMOLAR 
YECHIMIDA TERMINOLOGIYANING 
AHAMIYATI

Annotatsiya: Ushbu maqolada ziyorat turizmining iqtisodiy, ekologik va ijtimoiy taʼsiriga oid muammolar yechimida termi-
nologiyaning ahamiyati, ziyorat turizmi terminlarining tarixi va taraqqiyotini oʻrganish, shuningdek, turizm rivojlanishining 
asosiy omillaridan biri millatlar va xalqlar oʻrtasidagi oʻzaro siyosiy, iqtisodiy va madaniy hamkorlik xususida fikr yuritiladi.

Kalit soʻzlar: Kiyomizu-dera, Biodiversitet, Varanasi, Santiago de Compostela, Yerusilim Ziyorat turizmi, Haj, Umra,  
Piligrim, Kavod, diniy ziyorat, madaniy meros, tarixiy sayohat, muqaddas joylar, ziyoratgohlar.
Abstract: This article examines the significance of terminology in addressing issues related to the economic, ecological, 
and social impacts of pilgrimage tourism, the history and development of pilgrimage tourism terms, and the peculiarities 
of political, economic, and cultural cooperation between nations and peoples as one of the main factors in tourism deve-
lopment.

Key words: Kiyomizu-dera, Biodiversity, Varanasi, Santiago de Compostela, Jerusalem Pilgrimage tourism, Hajj, Umrah, 
Pilgrim, Kavod, Religious pilgrimage, Cultural heritage, Historical travel, Holy sites, Pilgrimage centers.
Аннотация: В данной статье рассматривается значение терминологии в решении проблем, связанных с эконо-
мическим, экологическим и социальным воздействием паломнического туризма, история и развитие терминов 
паломнического туризма, а также особенности политического, экономического и культурного сотрудничества 
между нациями и народами как одного из основных факторов развития туризма.

Ключевые слова: Кийомидзу-дэра, Биоразнообразие, Варанаси, Сантьяго-де-Компостела, Иерусалим Паломни-
ческий туризм, Хадж, Умра, Пилигрим, Кавод, Религиозное паломничество, Культурное наследие, Историческое 
путешествие, Святые места, Паломнические центры.

K I R I S H
Aytish joizki, turizm mamlakat iqtisodiyoti rivojining muhim omillaridan biri sanalib, rivojlangan mamlakatlar 

iqtisodiyotini kuchaytirishda ushbu sohaga koʻproq e’tibor qaratadi.  Har doim insoniyatning diqqat markazida 
boʻlgan hamda keng taraqqiy topib borayotgan yoʻnalishlardan biri ziyorat turizmi insonlarning diniy va maʼnaviy 
e’tiqodlariga koʻra muqaddas joylarga sayohat qilishni oʻz ichiga olgan turizm shaklidir. 

Malohat Joʻrayeva 
BuxMTI professori,
filologiya fanlari doktori

Shavkat Bafoyev
BuxMTI tadqiqotchisi

Ushbu turizm turi qadim zamonlardan beri mavjud boʻlib, koʻplab madaniy va diniy jabhalar uchun muhim 
ahamiyatga ega hisoblanadi.  Shuningdek, ziyorat turizmi Yangi O‘zbekistonda turizmni rivojlantirishning 
istiqbolli yoʻnalishlaridan biri sanalib, mamlakatimizda bu borada qator ishlar amalga oshirilmoqda.  Qolaversa, 
yurtimizda turizm rivojlanishining asosiy omillaridan biri millatlar va xalqlar oʻrtasidagi oʻzaro siyosiy, iqtisodiy va 
madaniy hamkorlik, shuningdek, tinchlik-totuvlik, bag‘rikenglik, qolaversa, oʻzaro mehr-oqibat va hamjihatlikning 
mavjudligi hisoblanadi. 

M A V Z U G A  O I D  A D A B I Y O T L A R  S H A R H I
Tadqiqot doirasida xorijiy va mahalliy ilmiy adabiyotlardagi turizm tizimi, uning xususiyatlari va elementlari 

bilan bog‘liq ilmiy qarash va yondashuvlar tahlil qilindi. Xususan, T.V. Cherevichkoning “Turizm tizim sifatida: 
tadqiqot metodologiyasi” nomli tadqiqotida “Turizm tizimining obyekti turistik hudud hisoblanadi” deya 
taʼkidlagan[1].

Yu.Yu. Shvets “Turizm sektorining tizim sifatida tavsiflashning asosiy yondashuvlari” asarida turizm bozori 
subyektlari, turizm turlari, maqsadga koʻra turizmning klassifikatsiyasini tahlil qilgan. I. Tuxliyev, R. Hayitboyev, 
B.S. Safarovning “Turizm asoslari” darsligida turizmning tizim sifatidagi asosiy yoʻnalishlariga oid tushuncha va 
atamalar tasniflangan[2].

Bundan tashqari, bir qator olimlar ziyorat turizmining elementlariga doir tadqiqotlar olib borgan. Masalan, 
A. Babkin “Turizmning maxsus turlari” nomli asarida diniy va ziyorat turizmiga oid ilmiy qarashlarini bildirib 
oʻtgan[3].

T А D Q I Q О T  M Е T О D О L О G I YA S I
Tadqiqot jаrаyоnidа mаvzu boʻyichа stаtistik mа’lumоtlаr vа nаzаriyalаrni oʻrgаnishdа mаntiqiy fikrlаsh, 

ilmiy kuzаtish, tizimli yondаshuv, stаtistik usullаr qoʻllаnildi. Tаhlil dаvоmidа O‘zbеkistоn Rеspublikаsi Dаvlаt 
stаtistikа qoʻmitаsining stаtistik mа’lumоtlаridаn fоydаlаnildi.

Tahlil va natija
Yangi O‘zbekistonning xalqaro tashkilotlar va xorijiy davlatlar bilan turizm sohasida mustahkam aloqalar 

oʻrnatishi va rivojlanishi, yurtimizga turistlar oqimining kirib kelishini koʻpaytirish bilan birga ularga xizmat koʻr-
satish uchun barcha sharoitlarni yaratish, xizmat koʻrsatish sifati va madaniyatini oshirish, turistlar xavfsiz-
ligini taʼminlash, turistik industriyani tashkil qilish va rivojlantirish, soha boʻyicha kadrlar tayyorlash bilan bog‘liq 
munosabatlarni tartibga soluvchi tashkiliy-iqtisodiy mexanizmlar takomillashib bormoqda.

O‘zbekiston Respublikasi Prezidenti tomonidan 2021-yil 9-fevraldagi “O‘zbekiston Respublikasida ichki va 
ziyorat turizmini yanada rivojlantirish chora-tadbirlari toʻg‘risida”gi PF–6165-sonli Farmoni1 qabul qilindi. 

Unda turizm bozorining turli segmentlariga yoʻnaltirilgan turizm mahsuloti va xizmatlarini diversifikatsiya 
qilish, ularning raqobatbardoshligini yanada oshirish, maqbul va qulay ichki va xalqaro ziyorat turizm muhitini 
yaratish, transport yoʻnalishlarini kengaytirish, transport xizmatlari sifatini oshirish, turizm mahsulotlarini keng 
targ‘ib qilish, shuningdek, mamlakatimizning sayohat va dam olish uchun xavfsiz manzil sifatidagi imijini 
mustahkamlashga yoʻnaltirilgan vazifalar belgilab olinganligi turtki boʻldi, desak mubolaga boʻlmaydi.

Dunyoning koʻplab davlatlarida mazkur iqtisodiyot tarmog‘ining taraqqiy etishi, tegishli infratuzilmani jahon 
standartlari darajasiga yetkazish va turistlar oqimini yanada oshirish boʻyicha oʻziga xos strategik rejalar ishlab 
chiqilganligi barobarida yutimizda ziyorat turizmi sohasidagi faoliyatni tartibga soluvchi me’yoriy-huquqiy bazani 
takomillashtirish, turizmning ushbu yoʻnalishini boshqarish samaradorligini oshirish, rasmiy huquqiy hujjatlar va 
ilmiy adabiyotlarni tahlil qilish uchun zarur boʻlgan turizm terminlarini chuqurroq oʻrganishni talab etadi.

Ziyorat turizmi terminlarining tarixiy taraqqiyoti bu sohaning lingvistik va madaniy rivojlanishini tushunishga 
yordam beradi. Bu esa nafaqat ilmiy tadqiqotchilar, balki ziyorat turizmi bilan shug‘ullanuvchi amaliyotchilar 
uchun ham muhimdir. 

Maʼlumki, til va madaniyat munosabati, uning ijtimoiy hayotda aks etishi, termin va terminologiyaning oʻr-
ganish masalalari alohida e’tiborni talab qiladi. Zamonaviy tilshunoslikda yetakchi oʻrinda tilni anglash emas, 
balki til, madaniyat va shaxsning oʻzaro munosabatlarini oʻrganish taqozo etiladi, bir-birini tushunish muammosi 
oʻrtaga tushadi. 

Koʻrsatilgan uchlikning: “Til, madaniyat va shaxsning oʻzaro munosabati tilning milliy-madaniy oʻziga xos-
ligini oʻrganishda muhim ahamiyatga ega. Ayniqsa, terminlarning tillararo chog‘ishtirib oʻrganilishi, ularning deri-
vatsion jihatlari tahlili kabi masalalar yuzasidagi tadqiqotlar alohida oʻrin tutadi”. 

Termin va terminotizim tushunchasiga juda koʻplab taʼriflar keltirilganligiga qaramasdan, uning toʻliq maz-
muniy mohiyati butunlay aniqlanganicha yoʻq, chunki terminlar majmui “terminologiya” deb ataladi va u har bir 
sohaga doir kasbiy bilimlarni ifodalovchi tushunchalar asosida shakllanadi, shuningdek, terminologiya u yoki bu 
sohaga doir terminlar tizimini shakllantiradi.

1 lex.uz›docs/-5283956

Qolaversa, tilshunoslikda yangi terminlarning kirib kelishi yangi imkoniyatlarni ochadi, imkoniyatlarni ochish 
barobarida oʻziga xos qiyinchiliklarni paydo qiladi. Termin va terminologiyaning mohiyatini anglash, uning 
maʼnosini aniq tushunish uchun, avvalo, uning semasi umumtildagi soʻz bilan qiyoslanishiga e’tibor qaratish 
lozim. 

Terminlarning tilshunoslikda aks etishi davrlar oʻtishi bilan oʻzgarib, takomillashib, yangi ilmiy-nazariy 
qarashlar, yangi soʻz va iboralar paydo boʻlaveradi. Ayniqsa, hozirgi ilm, fan va texnikaning jadallik bilan 
taraqqiy etayotgan bir davrda terminlarni oʻrganishga boʻlgan qiziqish, terminologiya xususida tadqiqotlar 
yaratish muhim ahamiyat kasb etadi.

Ziyorat turizmining terminologiyasi ham vaqt oʻtishi bilan rivojlanib, o ‘ziga xos tarixiy va lingvistik oʻzgarish-
larga duch kelgan. Dastlabki davrlardan to hozirgi kungacha boʻlgan vaqt oralig‘ida ziyorat turizmi bilan bog‘liq 
terminlarning shakllanganligi, ularning mazmuni va qoʻllanilishi tahlil qilishda turli madaniyatlar va dinlar ziyorat 
turizmi terminologiyasiga taʼsir koʻrsatganligini taʼkidlash lozim boʻladi. 

Barchaga maʼlumki, mamlakatimizda turizm rivojlanishining asosiy omillaridan biri millatlar va xalqlar oʻr-
tasidagi o̔‘zaro siyosiy, iqtisodiy va madaniy hamkorlik, shuningdek, tinchlik-totuvlik, bag‘rikenglik, qolaversa, 
oʻzaro mehr-oqibat va hamjihatlikning mavjudligi hisoblanadi. Yurtimiz azaldan oʻzining ajib va turfa tabiati, boy 
tarixi, me’moriy obidalari, buyuk allomalari bilan jahon mamlakatlari aholisini oʻziga jalb etmoqda. Shu bois biz 
mazkur maqolada barcha sohalarda terminlarning xususiyatlari, ayniqsa, ziyorat turizmi terminlarining oʻrgani-
lishini ushbu turizm jihatlarini yanada kengroq va chuqur anglash uchun muhim ahamiyat kasb etadi. 

Terminologiya metaforik va metonimik koʻchim orqali amalga oshiriladigan terminologik soha uchun tilning 
lisoniy birligining semasiologiyasiga e’tibor qaratish, struktur-semantik shakllanishida xizmat qiladi. Metaforik 
birikmalar asosida yaratilgan narsaning koʻzga koʻrinmaydigan narsalarni tushuntirish, bilish va anglashga 
yordam beradi.

Bilamizki, ziyorat turizmi, odatda, diniy, madaniy yoki tarixiy ahamiyatga ega muayyan joylarni ziyorat qilish 
uchun amalga oshiriladigan sayohatlarni anglatadi. 

Ziyorat turizmning dunyoning ayrim mamlakatlari va mintaqalari iqtisodiyotiga, birinchi navbatda, diniy 
markazlarning oʻziga taʼsiri juda yuqori. Buning sababi, ziyoratchilarning safarda olgan pullarining salmoqli 
qismini mezbon mamlakatda qoldirishlaridir. Bundan tashqari, ziyorat koʻp minglab mahalliy aholiga daromad 
keltiradi.

Bu turizm turi koʻp asrlar davomida dunyo boʻylab keng tarqalgan va hozirda ham juda mashhurdir. Ziyorat 
turizmining asosiy jihatlari va uning turli dinlardagi ahamiyati haqida quyida batafsil maʼlumot beriladi.

1. Islom: 
Haj: Har bir musulmon uchun hayotida kamida bir marta amalga oshirilishi farz boʻlgan ibodatdir. Haj 

zi yorati Makkadagi Kaʼba atrofida amalga oshiriladi va Islomning beshta ustunidan biridir.
Umra: Hajdan tashqari, musulmonlar istalgan vaqtda amalga oshirishi mumkin boʻlgan yana bir ziyorat turi. 

Bu ham Makkada, biroq Haj mavsumidan tashqari vaqtlarda amalga oshiriladi2.
2. Xristianlik: 
Yerusalim: Iso Masihning hayoti va azob-uqubatlarining markazi boʻlgan muqaddas shahardir. 
Vatikan: Katolik dunyosining markazi va Rim Papasi yashaydigan joydir. 
Santiago de Compostela: Ispaniyada joylashgan va “Muqaddas Yoʻl”(Camino de Santiago) bilan mashhur 

boʻlgan ziyoratgoh. 
3. Buddizm: 
Bodh Gaya: Buddha Gautama bodhi daraxti ostida oʻzining nihoyatdagi oʻngni (nirvana) topgan joydir.
Lumbini: Buddha tavallud topgan joy, hozirgi Nepal hududida joylashgan. 
4. Yahudiylik: 
Qabriston devori: Yerusalimda joylashgan va Yahudiylar uchun muhim ibodat va ziyorat joyi. 
Madaniy va tarixiy ahamiyatiga kelsak, ziyorat turizmi nafaqat diniy ahamiyatga ega, balki koʻplab madaniy 

va tarixiy obidalarni oʻz ichiga oladi. Bu obidalar, oʻz navbatida, milliy identifikatsiya, tarixiy meros va madaniy 
an’analarning saqlanishida muhim rol oʻynaydi. 

Ziyorat turizmining oʻsishi baʼzan salbiy ekologik va ijtimoiy oqibatlarga ham olib kelishi mumkin. Masalan, 
ommaviy ziyoratlar atrof-muhitga zarar yetkazishi, mahalliy aholining turmush tarziga taʼsir qilishi va resurslarni 
taqsimlashda muammolar yuzaga kelishi mumkin. Shu sababli barqaror turizm yondashuvlari va mahalliy 
jamoalarni qoʻllab-quvvatlash strategiyalari muhim ahamiyat kasb etadi.

Ziyorat turizmi, turli xil diniy va madaniy an’analarni saqlashda muhim vosita hisoblanadi. Koʻp hollarda 
ziyorat joylari madaniy merosning bir qismi sifatida qadrlanadi va bu joylarni saqlab qolish uchun harakatlar 
amalga oshiriladi. Masalan:

2 uz.wikipedia. 

Hindistonda Varanasi: Bu shahar Hinduizmning muhim markazlaridan biri hisoblanadi va uzoq tarixiy oʻt-
mishga ega. Varanasida joylashgan Ganga daryosi boʻyidagi ghats (poklanish joylari) minglab ziyoratchilarni 
jalb qiladi, bu esa mahalliy hukumat va xalqaro tashkilotlarni ushbu tarixiy joylarni saqlab qolishga undaydi.

Yaponiyada Kiyomizu-dera: Bu Buddist ibodatxonasi Kyoto shahrida joylashgan boʻlib, uning tarixi 1200 
yildan ortiqni tashkil qiladi. Kiyomizu-dera, YUNESKOning Jahon merosi roʻyxatiga kiritilgan boʻlib, ziyo-
ratchilarning doimiy oqimi tufayli uning tarixiy va madaniy ahamiyati yuqori baholanadi.

Ziyorat turizmi tarixiy voqealarni oʻrganish va ularga chuqurroq tushunish uchun noyob imkoniyatlar 
yaratadi. Ziyoratchilar ziyorat qilinayotgan joylarning tarixi haqida bilim olishadi va bu bilimlar orqali oʻz milliy va 
madaniy identifikatlarini yanada chuqurroq tushunish imkoniyatiga ega boʻladilar.

Isroil va Falastinda Yerusilim: Uchta asosiy monoteistik din – Yahudiylik, Xristianlik va Islom uchun 
muqaddas hisoblanadi. Turli din vakillari uchun Yerusilimning ziyorat qilinishi, bu shaharning tarixiy voqealari 
va diniy ahamiyati haqida chuqurroq bilim beradi.

Santiago de Compostela: Ispaniyada joylashgan ushbu ziyoratgohga dunyo boʻylab turli millat vakillari 
keladi. Ular Camino de Santiago deb ataluvchi ziyorat yoʻlini bosib oʻtishadi, bu esa turli madaniyatlar oʻrtasida 
noyob almashinuv va muloqotni taʼminlaydi.

Umuman olganda, ziyorat turizmi tarixiy bilimlarni boyitish, madaniy merosni saqlab qolish va milliy 
hamda madaniy tushunishni chuqurlashtirishda muhim oʻrin egallaydi. Iqtisodiy taʼsir. Ziyorat turizmi mahalliy 
iqtisodiyotga katta taʼsir koʻrsatadi. Ziyoratchilar turli xizmatlar va mahsulotlar uchun pul sarflashadi, bu esa 
turizm sohasida yangi ish oʻrinlari yaratilishiga va daromad oshishiga olib keladi. Shuningdek, bu turizm turi 
infratuzilma rivojlanishini rag‘batlantiradi, masalan, transport, mehmonxonalar va savdo markazlari kabi.

Ekologik va sotsial taʼsiri. Ziyorat turizmining ekologik va ijtimoiy taʼsiriga oid muammolar juda dolzarbdir. 
Bu turizm turi katta miqdorda ziyoratchilarni jalb qilishi bilan birga atrof-muhitga, mahalliy jamoalar hayotiga va 
madaniyati hamda iqtisodiyotiga kuchli taʼsir koʻrsatishi mumkin. Quyida ushbu taʼsirlar haqida batafsil maʼlumot 
beriladi[4].

Ekologik taʼsiri
Atrof-muhitning ifloslanishi:
Katta miqdordagi ziyoratchilar koʻp miqdorda chiqindi va axlatlarni keltirib chiqaradi, bu esa joylarda suv 

va tuproq ifloslanishiga olib kelishi mumkin. Masalan, Ganga daryosi boʻyidagi ghatslarda kundalik rituallar va 
koʻp miqdorda ziyoratchilar tufayli suv sifati keskin yomonlashgan.

Koʻplab ziyorat joylarida suv, oʻtin va boshqa tabiiy resurslarning ortiqcha iste’moli kuzatiladi. Bu holat, 
ayniqsa, qurg‘oqchilikka moyil hududlarda ekologik muammolarni keltirib chiqaradi.

Biodiversitetga taʼsiri:
Yovvoyi hayotning buzilishi nazarda tutiladi, bunda ziyoratchilar tomonidan olib boriladigan faoliyatlar, 

shuningdek, turarjoylar va savdo markazlari qurilishi tabiiy yashash muhitini buzadi, bu, oʻz navbatida, mahalliy 
flora va fauna uchun salbiy oqibatlarga olib keladi[5].

Ijtimoiy taʼsiri
Madaniy integratsiya va konfliktlar:
Madaniy taʼsir: ziyorat turizmi mahalliy madaniyatga katta taʼsir koʻrsatadi, bu baʼzan mahalliy urf-odatlarni 

saqlab qolish va ziyoratchilarning taʼsirini muvozanatlash orasidagi konfliktni keltirib chiqaradi. Masalan, ziyo-
ratchilar olib keladigan modern madaniyat unsurlari an’anaviy qadriyatlarga taʼsir qilishi mumkin.

Ijtimoiy konfliktlar: baʼzan ziyoratchilar va mahalliy aholi oʻrtasida resurslarni (masalan, suv va yashash 
joyi) taqsimlash boʻyicha kelishmovchiliklar yuzaga keladi. Bu, ayniqsa, resurslar cheklangan joylarda kuchli 
seziladi[6].

Iqtisodiy oʻzgarishlar:
Bozor narxlari: ziyoratchilarning koʻp miqdorda kelishi mahalliy bozor narxlarining oshishiga sabab boʻlishi 

mumkin, bu esa mahalliy aholi uchun kundalik hayotni qimmatlashtirishi mumkin.
Ish oʻrinlari va daromadlar: Ziyorat turizmi yangi ish oʻrinlari yaratish imkonini beradi, lekin bu ishlar 

mavsumiy boʻlib, doimiy emas. Shuningdek, turizm daromadlari koʻpincha noqonuniy ravishda taqsimlanishi 
yoki mahalliy aholi oʻrtasida teng boʻlmagan holda taqsimlanishi mumkin[7].

X U L O S A  V A  T A K L I F L A R
Xulosa qilib aytganda, ziyorat turizmining ekologik va ijtimoiy taʼsirlari chuqur oʻrganilishi va bu borada 

samarali yondashuvlar ishlab chiqilishi zarur. Bu esa nafaqat mahalliy aholi va atrof-muhitni muhofaza qiladi, 
balki turizmning ijobiy taʼsirlarini ham maksimal darajada oshiradi. 

Ziyorat turizmi turli millat va madaniyatlarni bir-biriga yaqinlashtirishda va oʻzaro tushunishni oshirishda 
muhim rol oʻynaydi. Ziyoratchilar turli millat va madaniyat vakillari bilan muloqot qilish imkoniyatiga ega boʻladilar, 
bu esa oʻzaro hurmat va tushunishni mustahkamlashga yordam beradi.

Mazkur turizmining madaniy va tarixiy ahamiyati juda chuqur ildizlarga ega va turli madaniyatlarda turli 
xil shakllarda namoyon boʻladi. Ushbu turizm turi madaniy merosni saqlash, tarixiy bilimlarni boyitish va milliy 
identifikatsiyani mustahkamlashda katta rol oʻynaydi. 

Yangi O‘zbekistonimiz azaldan oʻzining ajib va turfa tabiati, boy tarixi, me’moriy obidalari, buyuk allomalari 
bilan jahon mamlakatlari aholisini oʻziga jalb etib keladi. Binobarin, ziyorat turizmi insoniyatning diniy, madaniy 
va tarixiy qadriyatlarini anglashda muhim rol oʻynaydi va uning kelajagi turizm sohasida muhim oʻrin tutadi, 
shuningdek, bu boradagi terminlarni ham tadqiq etishga chorlaydi.

